
PËRCAKTIMIN E TARIFAVE TË TRANSPORTIT PUBLIK QYTETAS NË BASHKINË E TIRANËS, MËNYRËN DHE  RREGULLAT QË DO TË NDIQEN PËR SUBVENCIONIMIN DHE KOMPENSIMIN E TYRE”

Në mbështetje të nenit 113, pika 2, të Kushtetutës, nenit 8, pika 2, nenit 9, pika 1, nënpika 1.1, shkronja “b”, nenit 23, pika 6, nenit 30, pika 7, nenit 54, shkronja “k” dhe nenit 55, pika 2 dhe 6 të ligjit nr. 139/2015 “Për vetëqeverisjen vendore”, të ndryshuar, nenit 113, të ligjit nr. 44/2015 “Kodi i Procedurave Administrative i Republikës së Shqipërisë”, ligjit nr.80/2015 “Për arsimin e lartë dhe kërkimin shkencor në institucionet e arsimit të lartë në Republikën e Shqipërisë”, ligjit nr. 8308, datë 18.3.1998 “Për transportet rrugore”, të ndryshuar, ligjit nr. 68/2017 “Për financat e vetëqeverisjes vendore”, të ndryshuar, ligjit nr. 8378, datë 22.07.1998 “Kodi Rrugor i Republikës së Shqipërisë”,  të ndryshuar, vendimit nr. 85, datë  08.02.2017 të Këshillit të Ministrave “Për përcaktimin e rregullave për prodhimin, shpërndarjen dhe pajisjen e udhëtarëve me bileta transporti rrugor”, të ndryshuar, vendimit nr. 226, datë 17.04.2019,  të Këshillit të Ministrave “Për kategoritë e shërbimeve të ofruara nga entet shtetërore dhe subjekte të tjera, të cilat përfitohen me çmime të reduktuara përmes përdorimit të kartës së studentit”, udhëzimit nr. 3743, datë 10.7.2017, të ministrit të Transportit dhe Infrastrukturës “Mbi modelet dhe standardet e biletave të transportit rrugor të udhëtarëve”, të ndryshuar, udhëzimit nr. 5627, datë 18.11.2016, të ministrit të Transportit dhe Infrastrukturës “Për përcaktimin e kritereve, rregullave dhe dokumentacionit për lëshimit të licencave dhe certifikatave për ushtrimin e veprimtarisë në transportin rrugor të udhëtarëve brenda vendit”, të ndryshuar, udhëzimit nr.14, datë  27.05.2019, të ministrit së Arsimit dhe Sportit “Për përcaktimin e kritereve dhe procedurave për përgatitjen dhe lëshimin e kartës së studentit”, të ndryshuar, si dhe në vijim të memos nr.44317 prot., datë 15.11.2024, të Drejtorisë së Përgjithshme të Investimeve të Punëve Publike, me propozim të kryetarit të Bashkisë, Këshilli Bashkiak,

V E N D O S I:

I. LLOJET E BILETAVE DHE TARIFAT E TYRE NË TRANSPORTIN QYTETAS SI DHE KOMPESIMI DHE SUBVENCIONIMI I TYRE NGA BASHKIA TIRANË

1. Llojet e biletave dhe tarifat e tyre në transportin publik qytetas në Bashkinë Tiranë, përcaktohen si më poshtë:

1.1 Biletë njëpërdorimshëm për një udhëtim, për transportin publik qytetas në format letër me çmim të parashtypur (ose elektronike):
· Tarifa e biletës njëpërdorimshëm për një udhëtim, për transportin publik qytetas në format letër me çmim të parashtypur ose elektronike, që aplikohet për udhëtarët është 40 (dyzetë) lekë, përfshirë tvsh.
· Bashkia Tiranë subvencionon operatorët e transportit publik qytetas deri në 10 (dhjetë) lekë për çdo biletë njëpërdorimshëm për një udhëtim, për transportin publik qytetas në format letër me çmim të parashtypur të shitur apo elektronike, sipas kushteve  të përcaktuar në këtë vendim.
1.2 Biletë pajtimi mujor, me të drejtë udhëtimi një linjë (Abone Linje)

1.2.1 Tarifa për biletë pajtimi mujor, për një linjë, këtu e më poshtë referuar si “Abone Linje” është 1200 (një mijë e dyqind) lekë, përfshirë tvsh.
1.3 Biletë pajtimi mujore përgjithshme, me të drejtë udhëtimi në të gjitha linjat (Abone e Përgjithshme).

1.3.1 Tarifa për biletë pajtimi mujore përgjithshme, me të drejtë udhëtimi në të gjitha linjat, këtu e më poshtë në këtë vendim si “Abone e Përgjithshme”, është1600 (një mijë e gjashtëqind) lekë përfshirë tvsh.
1.3.2 Tarifa për biletë pajtimi mujor, të përgjithshme, për studentët, me të drejtë udhëtimi në të gjitha linjat, referuar kudo në këtë vendim si “Abone Studenti”, është1600 (një mijë e gjashtëqind) lekë, përfshirë tvsh.
1.3.3 Tarifa për biletë pajtimi mujor, të përgjithshme, për pensionistët, me të drejtë udhëtimi në të gjitha linjat, këtu e kudo në këtë vendim si “Abone Pensionisti”, është1600 (një mijë e gjashtëqind) lekë, përfshirë tvsh. Përfitues sipas kësaj pike do të jenë të gjithë  personat banues në Bashkinë e Tiranës, femrat që kanë mbushur moshën 60 vjeç dhe meshkujt të cilët kanë mbushur moshën 65 vjeç.
2. Pajisja e studentëve me Abone Studenti dhe pensionistëve me Abone Pensionisti, bëhet falas nëpërmjet sistemeve elektronike të Kartës së Studentit dhe sisteme elektronike të identifikimit të pensionistëve.
3. Vlerat e Abonesë së Studentit dhe Abonesë së Pensionistit do të kompensohen nga Bashkia Tiranë sipas rregullave të përcaktuara në këtë vendim.

4. Abonetë duhet të kenë ngjyra dhe/ose shenja të tjera të dallueshme ndërmjet tyre sipas parashikimeve të legjislacionit në fuqi.
II. KUSHTET PËR SUBVENCIONIMINE BILETAVE DHE KOMPENSIMIN E ABONEVE NË TRANSPORTIN PUBLIK QYTETAS

1. Subjektet e licencuara për transportin publik qytetas, përfitojnë subvencionim të tarifës së biletës njëpërdorimshëm të shitura për një udhëtim, sipas vlerës së përcaktuar në “Kreun I” të këtij vendimi, vetëm nëse operatori kryen me mjetet e certifikuara/autorizuara jo më pak se 90 % të kilometrave mujore të planifikuara në urdhrin e kryetarit të Bashkisë për kushtet e shërbimit të linjave qytetase. Në ditët kur operatori kryhen më shumë se 100% të kilometrave ditore të planifikuara, kilometrat e realizuara mbi vlerën 100% të km të planifikuara, nuk shtohen tek kilometrat mujore të operuara nga linja.

2. Në rastet e aktiviteteve, apo punimeve në rrugë, sidhenërastet e tjera që krijojnë bllokim, apo devijim të itinerarit, të informuara më parë, apo raste të paparashikuara por të evidentuara nëpërmjet njoftimeve publike, të cilat bëjnë të pamundur realizimin e kilometrave të miratuara me urdhër kryetari, përshkaqe që nuk varen ng aoperatorët, drejtoria përgjegjëse për transportin në Bashkinë e Tiranës, vlerëson dhe rillogarit kilometrat e miratuara, duke zbritur kilometrat ditore të planifikuara dhe të operuara, të ditës, të cilat kanë qenë të pamundura për tu operuar.

3. Në rastin kur operatori kryen më pak se 90% të kilometrave mujore të miratuara/planifikuara, nuk përfiton subvencionim të tarifës së biletës në transportin qytetas njëpërdorimshëm për një udhëtim, dhe për tëzbatohen parashikimet e“Kreut V”, të këtij vendimi për sa i përket planifikimit të aboneve.

4. Verifikimi i kilometrave të operuara deri në implementimin e SIT (Sistemeve Inteligjente të Transportit), bëhet nëpërmjet sistemit/platformës të GPS të operatorëve, sipas kushteve dhe procedurave të përcaktuara në “Kreun III” të këtij vendimi. 

5. Verifikimi i të dhënave bëhet me përputhshmërinë e raportit të kilometrave të gjeneruar nga sistemi GPS dhe raportit të monitorimit në terren nga Agjencia e Mbrojtjes së Konsumatorit, sipas parashikimit të pikës 4, të Kreut IV, të këtij vendimi. Për përputhshmërinë  e të dhënave merren raportet ditore të kilometrave të gjeneruara nga sistemi GPS dhe raportet e Agjencisë së Mbrojtjes së Konsumatorit. Verifikimi duhet të përshijë minimalisht një ditë tip për çdo javë.

6. Numri i Aboneve të Studentit që do të kompensohen përcaktohet nga gjenerimi i raportit nga sistemi (platforma elektronike) e shpërndarjes me Kartën e Studentit. 

7. Numri i Aboneve të Pensionistit që do të kompensohen përcaktohet nga gjenerimi i raportit nga sistemi (platforma elektronike) të shpërndarjes për  Pensionistët. 

III. KUSHTET E SISTEMIT  GPS TË OPERATORËVE 

1. Deri në implementimin e SIT (Sistemeve Inteligjente të Transportit), verifikimi i kilometrave të operuara do të bëhet nëpërmjet sistemit GPS të operatorëve, i cili duhet të plotësojë këto kushte:

1.1 Të gjitha mjetet e certifikuara/autorizuara të shërbimit të transportit publik qytetës duhet të kenë të instaluara pajisjet GPS. 

1.2 Ofruesiishërbimit të sistemit GPS duhet të ofrojë shërbim të besuar elektronik, i cili konsiston në krijimin, verifikimin dhe vërtetimin e vlefshmërisë me anë të nënshkrimit elektronik, si një mënyrë e vërtetimit të identitetit të nënshkruesit dhe vërtetësisë sëdokumentit të nënshkruar. 

1.3 Ofruesi i shërbimit GPS duhet të plotësojë  ISO 9001, për sistemet e menaxhimit të cilësisë, i cili siguron që kompania plotëson kërkesat e klientit dhe rregullatorëve. Këto standarde janë të dobishme për përmirësimin e cilësisë së pajisjeve dhe shërbimeve GPS.

1.4 Ofruesi i shërbimit GPS duhet të plotësojë  ISO 26262 dhe ISO 27001, të cilët adresojnë respektivisht sigurinë funksionale dhe sigurinë e informacionit, duke siguruar që sistemet GPS të jenë të besueshme, të sigurta dhe në përputhje me rregulloret përkatës.

1.5 Ofruesi i shërbimit GPS duhet të plotësojë  ISO16750, që specifikon kushtet e mjedisit dhe testet për pajisje elektrike dhe elektronike te instaluara në automjete. Këto standarde përcaktojnë se sa mirë një pajisje elektronike në automjete mund të përballojë kushtet e ndryshme që përjeton një automjet, qoftë nxehtësi ekstreme, ftohtësi, lagështi, vibracionet ose ekspozimin ndaj substancave kimike. 

1.6 Sistemi GPS duhet të gjeneroj raportin ditor të kilometrave, si dhe raportin mujor të kilometrave të kryera në secilën linjë, për mjetet e certifikuara/autorizuara për shërbim të transportit qytetës.

1.7 Raporti i Kilometrave sipas Sistemit GPS duhet të raportojë minimalisht: emërtimin e plotë të linjës, datën e raportit, targat e mjeteve në shërbim, dhe kilometrat e përshkruara në linjë nga mjeti sipas periudhës së përzgjedhur (ditës/muajit) për verifikim. 

1.8 Raporti ditor i Kilometrave i gjeneruar nga sistemi GPS, duhet të përmbajë të gjeneruar automatikisht  barkod dy-dimensional (QR code), i lexueshëm lehtësisht nga pajisje dixhitale, si smartphone apo lexues të dedikuar, ku leximi / skanimi i të cilit nëçdo kohë të dërgon direkt në të njëjtin raport ditor të kilometrave në formatin elektronik si dokument .pdf të shkarkueshëm.

1.9 Raporti mujor i Kilometrave i gjeneruar ngasistemi GPS, duhet të përmbajë nënshkrimin elektronik të ofruesit të shërbimit GPS, me anë të të cilës të dhënat e gjeneruara në formë elektronike, të cilat janë bashkëngjitur ose të lidhura logjikisht me të dhënat e tjera elektronike, i’usigurohet origjina dhe integriteti i tyre, si edhe nënshkrimin/nënshkrimin elektronik të operatorit të shërbimit të transportit publik qytetës në Bashkinë Tiranë.

1.10 Raporti ditor dhe mujor i kilometrave duhen të gjenerohet brenda 5 ditëve pas çdo ditë/muaji nga strukturat pranë drejtorisë përgjegjëse për transportin qytetës në Bashkinë e Tiranës. 

2. Drejtoria përgjegjëse për transportin qytetës në bashkinë e Tiranës, monitoron në kohë reale dhe periodike shërbimin e transportit publik nëpërmjet sistemit GPS, në zbatim të kushteve dhe standardeve të përcaktuara nga Bashkia Tiranë për operatorët që ofrojnë shërbimin e transportit publik qytetës.

3. Drejtoria përgjegjëse për transportin qytetës në bashkinë e Tiranës, monitoron dhe garanton standardet teknike të konfigurimeve dhe funksionaliteteve të sistemit GPS, në zbatim të kushteve të përcaktuara më lart, periodikisht çdo fillim muaji. 

4. Operatorët e transportit publik qytetës duhet të dorëzojnë pranë drejtorisë përgjegjëse për transportin qytetës në bashkinë e Tiranës, dokumentet e mëposhtëm, duke i përditësuar sipas afateve të vlefshmërisë së tyre ligjore:

- kontratën ose marrëveshjen me ofruesin e shërbimit GPS;

- certifikatat elektronike të standardeve ISO 9001, ISO 26262, ISO 27001,ISO16750 të ofruesit të shërbimit GPS/ose kompanisë mëmë të ofruesit të sistmit teknologjik.

- kredencialet e sistemit GPS si një dokument / dokument elektronikme nënshkrim / nënshkrim elektronik nga operatori i shërbimit të transportit publik.

5. Strukturat përgjegjëse të Bashkisë së Tiranës mund të përcaktojnë shtimin e elementëve të cilat garantojnë zbatimin e këtij vendimi nga ana e sigurisë dhe funksionalitetit të sistemit GPS të operatorëve. 

IV. PROCEDURA PËR PËRFITIMIN E SUBVENCIONIMIT TË TARIFËS SË BILETAVE TË TRANSPORTIT QYTETAS PËR NJË UDHËTIM DHE KOMPENSIMIN E ABONEVE 

1. Në rastin kur operatori plotëson kushtet për subvencionimet e tarifës së biletave të transportit qytetas për një udhëtim të parashikuara në Kreun II, të këtij vendimi, zbatohen këto procedura:
1.1 Agjencia e Mbrojtjes së Konsumatorit, në zbatim të këtij vendimi, monitoron në terren periodikisht  shërbimin e linjave të transportit qytetas. 

1.2 Agjencia e Mbrojtjes së Konsumatorit, raporton mbi monitorimin e linjave të transportit publik qytetas brenda 5 (pesë) ditëve të muajit pasardhës, për muajin paraardhës pranë drejtorisë përgjegjëse për transportin qytetës në bashkinë e Tiranës dhe raporti duhet të përmbajë të dhënat si më poshtë: 

a) Emërtimin e linjës qytetase;

b) Datën dhe orën e monitorimit;

c) Stacionin ku është monitoruar linja;

d) Numrin e mjeteve në punë për çdo ditë tip të monitoruar;

e) Targat e mjeteve të konstatuara në terren gjatë monitorimit periodik;

f) Orarin e mbërritjes dhe nisjes nga stacioni të secilit mjet gjatë monitorimit.

2. Drejtoria përgjegjëse për transportin qytetës në bashkinë e Tiranës, monitoron shërbimin e transportit qytetas, nëpërmjet sistemit GPS, duke shkarkuar dhe raportet e kilometrave ditore të përshkruara nga sistemi GPS. 

3. Drejtoria përgjegjëse për transportin qytetës në Bashkinë e Tiranës, verifikon certifikimin/autorizimin e mjeteve që kanë raportuar dhe gjeneruar kilometra në raportin e kilometrave në sistemin GPS. Për rastet e mjeteve që u ka mbaruar afati i vlefshmërisë së certifikatave/autorizimeve, kilometrat e atyre mjeteve zbriten nga totali i kilometrave.

4. Drejtoria përgjegjëse për transportin qytetës në bashkinë e Tiranës, verifikon përputhshmërinë e mjeteve nga sistemi GPS duke i krahasuar me raportet nga terreni të Agjencisë së Mbrojtjes së Konsumatorit, të secilës linjë, ku verifikohet përputhshmëria e operimit të mjeteve që kanë qenë në shërbim në ditën që është monitoruar nga Agjencia e Mbrojtjes së Konsumatorit me atë që ka raportuar sistemi GPS. Për përputhshmërinë merren raportet e Agjencisë së Mbrojtjes së Konsumatorit dhe raportit të sistemit GPS minimalisht një ditë për çdo javë.

5. Me plotësimin e kushteve të këtij vendimi, drejtoria përgjegjëse për transportin qytetas në Bashkinë e Tiranës, përllogarit vlerën e subvencionimit të tarifës për çdo biletë njëpërdorimshme të shitur sipas shkallëzimit më poshtë:

5.1 Për kryerjen nga (90.00% deri në 91.99%) të kilometra mujore të planifikuara, për secilën linjë, subvencionimi tarifës për çdo biletë njëpërdorimshme për një udhëtim, të shitur është vlera 10 (dhjetë) lekë, shumëzuar me koeficentin (0.7). 

5.2 Për kryerjen nga (92.00% deri në 93.99%) kilometra mujore të planifikuara, për secilën linjë, subvencionimi për çdo biletë njëpërdorimshe për një udhëtim, të shitur është vlera 10 (dhjetë) lekë, shumëzuar me koeficentin (0.8). 

5.3Për kryerjen nga (94.00% deri në 95.99%) kilometra mujore të planifikuara, për secilën linjë, subvencionimi për çdo biletë njëpërdorimshe për një udhëtim, të shitur është vlera10 (dhjetë) lekë, shumëzuar me koeficentin (0.9). 

5.4 Për kryerjen (96.00 % deri në 100 %) të kilometrave mujore të planifikuara, për secilën linjë, subvrencionimipër çdo biletë njëpërdorimshe për një udhëtim, të shitur është vlera10 (dhjetë) lekë, shumëzuar me koeficentin (1). 

6. Operatorët e transportit që plotësojnë kushtet për subvencionim tëtarifës sëbiletave të transportit qytetas për një udhëtim sipas këtij vendimi, dorëzojnë pranë drejtorisë përgjegjëse për transportin qytetës në bashkinë e Tiranës, brenda datës 10 të muajit pasardhës:

a) Faturat tatimore të biletave në formatin letër të parashtypur, për një udhëtimtë shitura për muajin e kaluar;

a. Emërtimin e linjës; 

b. Numri i Nipt-it;

c. Numri i Licencës; 

d. Bankën ku përfituesi ka llogarinë dhe numrin e llogarisë;

e. Raportin Mujor të kilometrave me nënshkrim elektronik nga subjekti që i ofron sistemin GPS si edhe nënshkrimin / nënshkrimin elektronik të operatorit të shërbimit të transportit publik qytetës në Bashkinë Tiranë.

6. Drejtoria përgjegjëse për transportin qytetës në Bashkinë e Tiranës, pasi kryen verifikimet dhe përllogaritjet sipas parashikimeve të këtij vendimi, dhe plotësimin e kushteve për përfitimin e subvencionimittë tarifës së shërbimit të transportit qytetas për një udhëtim, të paraqesi pranë Drejtorisë së Përgjithshme të Menaxhimit Financiar, raportin përfundimtar për pagesën e subvencionimitpër operatorët e shërbimit të transportit qytetas, me elementët si më poshtë:
a) Emërtimin e linjës; 

b) Numri i Nipt-it; 

c) Numri i Licencës; 

d) Aplikimi i skemës së subvencionimit me sqarimet përkatëse;

e) Shuma për tu paguar;

f) Bankën ku përfituesi ka llogarinë;

g) Numrin e llogarisë.

7.Numri i Aboneve të Studentit që do të rimbursohen përcaktohet nga gjenerimi i raportit të sistemit (platformës elektronike) të Kartave të Studentit. 

8. Kompensimi ndaj operatorëve të licencuar në transportin publik qytetës në Bashkinë e Tiranës bëhet me vlerë të plotë (përfshirë tvsh) nga Agjencia e Rinisë, sipas volumit të Aboneve të Studentit të shitura për secilin operator shoqëruar me faturat përkatëse tatimore.

9.Operatorët dorëzojnë çdo muaj pranë agjencisë përgjegjëse që mbulon çështjet e rinisë, dokumentacionin si më poshtë:

a) Numri i Nipt-it; 

b) Numri i Licencës; 

c) Shuma për t’u paguar;

d) Numrin e llogarisë bankare;

e) Faturën tatimore.

10.Numri i Aboneve të Pensionistëve që do të kompensohen përcaktohet nga gjenerimi i raportit të sistemit (platformës elektronike) të shpërndarjes së abonesë së pensionistit.
11.Kompensimi ndaj operatorëve të licencuar në transportin publik qytetës në Bashkinë e Tiranës bëhet me vlerë të plotë (përfshirë tvsh) nga struktura përgjegjëse pranë Bashkisë Tiranë, sipas volumit të Aboneve të Pensionistëve të shitura për secilin operator shoqëruar me faturat përkatëse tatimore.

12.Operatorët dorëzojnë çdo muaj pranë agjencisë përgjegjëse që mbulon çështjet e rinisë apo strukturës përgjegjëse që do të ngarkohet në të ardhmen për ndjekjen dhe realizmin e këtij procesi, dokumentacionin si më poshtë:

a) Numri i Nipt-it; 

b) Numri i Licencës; 

c) Shuma për t’u paguar;

d) Numrin e llogarisë bankare;

e) Faturën tatimore.

V. RREGULLAT PËR PLANIFIKIMIN E ABONEVE

1. Drejtoria përgjegjëse për transportin qytetës në bashkinë e Tiranës, planifikon çdo muaj abonetë, sipas rregullit më poshtë:

1.1. Nëse operatori ka kryer (90.00%; +) të kilometrave mujore të planifikuara, për secilën linjë, planifikimi i aboneve është (100 %) i Aboneve të Përgjithshme, Aboneve të Studentit dhe Aboneve të Pensionistëve  sipas planit të muajit kur hyn në fuqi ky vendim.

1.2. Nëse operatori kryen më pak se (90.00%) të kilometrave mujore të planifikuara/ose nuk plotëson kushtet e Kreut III për sistemin GPS, për secilën linjë, çdo muaj i ulen 10 % nga planifikimi i Aboneve tëPërgjithshme, Aboneve të Studentit dhe Aboneve të Pensionistëve sipas planit të muajit kur hyn në fuqi ky vendim.  Ky rregull aplikohet duke konsideruar uljen me 10%, nga planifikimi bazë, muaj pas muaji për operatorët. 

1.3. Operatori i penalizuar realizon (90.00%; +) të kilometrave mujore të planifikuara, /dhe plotëson kushtet e Kreut III për sistemin GPS,për secilën linjë/linjat, i rikthehet sasia e penalizuar, duke u rikthyer në planifikimin bazë. 

1.4. Rregullatsa më sipër konsiderojnë dhe nuk kanë efekt për muajin ndërmjetës të nevojshëm për planifikimin dhe korrespondencën me institucionet përgjegjëse për prodhimin dhe shpërndarjen e Aboneve. Konkretisht efekti i pikave 1.1; 1.2 dhe 1.3 konsiderohet (a) Muaji i parë fillimit të zbatimit të vendimit (b) Muaji i dytë shërben si planifikues i Aboneve për muajin e tretë, mbështetur në konstatimet e muajit të parë (c) Muaji i tretë fillon efekti sipas konstatimeve të muajit të parë (d) dhe në vijim vijohet me të njëjtin rregull mbështetur në konstatimet e çdo muaji pasues duke konsideruar muajin ndërmjetës.  

1.5. Drejtoria përgjegjëse për transportin qytetës në Bashkinë e Tiranës, garanton mbulimin e shërbimit me të gjitha kategoritë e aboneve të përgjithshmedhe  bën rishpërndarjen e sasisë së munguar që i pakësohet një linje/linjave sipas rregullave të pikës 5 të këtij Kreu, duke mos përllogaritur ato për linjën/linjat e cila nuk ka respektuar kushtet e pikës 1.2; të këtij Kreu. Kjo deri në momentin e plotësimit të kushteve të pikës 1.3 të këtij Kreu.

1.6 Në çdo rast operatori do të njohë për udhëtim Abonetë e Përgjithshme, Abonetë e studentit dhe Abonetë e Pensionistëve të shpërndara. 

2. Drejtoria përgjegjëse për transportin qytetës në Bashkinë e Tiranës, planifikon numrin e Aboneve të Linjave për secilin operator.

3. Nëse në sistemin e transportit publik qytetës përfiton të drejtë licensimi një operator i ri, për njëlinjë e cila nuk është në sistemin ekzistues të shërbimit të transportit qytetës, Abonetë e Përgjithshme, Abonetë e Studentit dhe Abonetë e Pensionistëveplanifikohen sipas formulës: 

(K) = (B) / (C) nga ku përllogaritet (D) = (K) * (E)

(K) = përcaktimi i sasisësë Aboneve për mjet sipas kategorisë; (B) = Totali i Abonevesipas kategorisë për rrjetin e linjave të transportit qytetës, sipas planifikimit; (C) = totali i mjeteve tëçertifikuara/autorizuara për shërbimin e transportit qytetës; (D) = numri i Aboneve sipas kategorisë (Përgjithshme/ Studentit/ Pensionistëve), që përfiton operatori për linjë; (E) Numri i mjeteve të planifikuara për linjën e re. 

3.1. Sasia e përllogaritur (D) i shtohet në totalin e planifikuar totalit të Aboneve (B), sipas kategorisë së Aboneve (Përgjithshme/ Studentit/Pensionistëve). 

4. Drejtoria përgjegjëse për transportin monitoron këkesat e tregut lidhur me sasinë e të gjitha kategorive tëAboneve (Përgjithshme/ Studentit/ Pensionistëve),ku nëse vlerëson se do ketë shtim ose pakësim të sasisë totale që duhet të shpërndahen, e planifikon shtimin, ose pakësimin,sipas formulës: 

(E) = {(C) / (B)} nga ku përllogaritet (F) = (D) + ose - {(D) * (E)}.  

(B) = Totali i sasisë së Aboneve për secilën kategori (Përgjithshme/ Studentit/ Pensionistëve) të në rrjetin e linjave të transportit qytetës, sipas planifikimit; (C) Sasia e Aboneve për secilën kategori të planifikuar (Përgjithshme/ Studentit/Pensionistëve) për të shtuar ose pakësuar (D) = Totali i sasisë së Aboneve për secilën kategori (Përgjithshme, Studentit dhe Pensionistëve), për secilin operator sipas planifikimit; (E) koeficienti për secilën kategori të Aboneve (Përgjithshme, Studentit dhe Pensionistëve) në rrjetin e linjave të transportit qytetës, që rezulton për tu shtuar ose zbritur. (F) sasia totale për secilën kategori të Aboneve (Përgjithshme/Studentit/Pensionistëve) që i takon çdo operatori.

5. Drejtoria përgjegjëse për transportin monitorin kërkesat e tregut lidhur me sasinë e të gjitha kategorive të Aboneve (Përgjithshme/ Studentit/ Pensionistëve), ku nëse vlerëson se do ketë sasi që duhet të rishpërndahen sipas përcaktimeve të pikës 1.5 të këtij Kreu, e planifikon rishpërndarjen, sipas formulës: 

(E) = {(C) / [(B)-(G)]} nga ku përllogaritet (F) = (D) +{(D) * (E)}.  

(B) = Totali i sasisë për secilën kategori të Aboneve (Përgjithshme/ Studentit/ Pensionistëve) në rrjetin e linjave të transportit qytetës, sipas planifikimit(G) Totali i sasisë së mbetur për secilën kategori të Aboneve (Përgjithshme/ Studentit/ Pensionistëve) së linjës/linjave që i janë zbritur sipas përcaktimeve të pikës 1.5 të këtij Kreu; (C) Sasia e Aboneve për secilën kategori të planifikuar (Përgjithshme/ Studentit/ Pensionistëve) për tu zbritur sipas përcaktimeve të pikës 1.5 të këtij Kreu; (D) = Totali i sasisë për secilën kategori të Aboneve (Përgjithshme, Studentit dhe Pensionistëve), për secilin operator sipas planifikimit; (E) Koeficienti për secilën kategori të Aboneve (Përgjithshme, Studentit dhe Pensionistëve) në rrjetin e linjave të transportit qytetës, që rezulton për tu zbritur. (F) Sasia  për secilën kategori të Aboneve (Përgjithshme/ Studentit/ Pensionistëve) që i takon çdo operatori nga rishpërndarja përvec operatorit/operatorëve që i korrespondon linja/linjat që aplikohen kushtet sipas përcaktimeve të pikës 1.5 të ketij Kreu.

5.1. Drejtoria përgjegjëse për transportin monitoron kërkesat e tregut lidhur me sasinë e të gjitha kategorive të Aboneve (Përgjithshme/ Studentit/ Pensionistëve), ku nëse vlerëson se do ketë sasi që duhen rikthyer teoperatori/operatorët që disponon linjën/linjat sipas përcaktimeve të pikës 1.3 të këtij Kreu, e planifikon rikthimin e sasisë duke e rizbritur nga linjat që ju është rishpërndarë.

6. Nëse një operator ekzistues që ka më shumë se një linjë dhe ndaj të cilit vendoset mos vazhdimi i operimit në njërën prej linjave, ose çdo formë tjetër e ndarjes së linjave në përputhje me legjislacionin përkatës, biletat e pajtimit mujor tëpërgjithshme të secilës kategori, përllogariten për linjë sipas formulës: 

(G) = (B) / (C) nga ku përllogaritet (F) = (G) * (E).  

(B) = Totali i sasisë për secilën kategori të Aboneve (Përgjithshme/ Studentit/ Pensionistëve), për operatorin sipas planifikimit; (C) = totali i mjeteve të certifikuara/autorizuara për shërbimin e transportit qytetës për të gjitha linjat që operatori është i licensuar; (E) Numëri i mjeteve të  çertifikuara/autorizuara për shërbimin e transportit qytetës për linjë që operatori është i licensuar, duke u kodifikuar (E1); (E2)....(En), në vartësi të numërit të linjave (n) që operatori disponon; (G) sasia për secilën kategori të Aboneve (Përgjithshme/ Studentit/ Pensionistëve), për çdo mjet tëoperatorit sipas planifikimit; (F)  sasia totale për secilën kategori të Aboneve (Përgjithshme/ Studentit/ Pensionistëve) që i takon çdo linje.

7. Abonetë e Përgjithshme tëPensionistëve planifikohen sipas formulës: 

(K) = (B) / (C) nga ku përllogaritet (D) = (K) * (E)

(K) = përcaktimi i Aboneve të Pensionistit për mjet; (B) = Totali i Aboneve sipas kategorisë për rrjetin e linjave të transportit qytetës, sipas planifikimit që do vendoset; (C) = totali i mjeteve të certifikuara/autorizuara për shërbimin e transportit qytetës; (D) = numri i Aboneve të Pensionistëve, që përfiton operatori për linjë; (E) Numri i mjeteve të planifikuara për secilën linjë. 

VI. MËNYRA E SUBVENCIONIMIT TË TARIFËS SËBILETAVETË TRANSPORTIT QYTETËS PËR NJË UDHËTIM,KOMPESIMIT TË ABONEVE NË TRANSPORTIT PUBLIK QYTETËS DHE EFEKTET FINANCIARE

1. Aboneja e Studentit kompensohet e plotë, me TVSH, sipas vlerës së miratuar në Kreun I, të këtij vendimi.
2. Aboneja e pensionistëve kompensohet e plotë, me TVSH, sipas vlerës së miratuar në Kreun I, të këtij vendimi.
3. Tarifa e biletës njëpërdorimshme për një udhëtim subvencionohet sipas vlerës së përcaktuar në “Kreun I” të këtij vendimi dhe kushteve të Kreut IV të këtij vendimi.
4. Efektet financiare të kompensimit të Abonesë së Studentit do të përballohen çdo vit nga buxheti i planifikuar për Agjencinë e Rinisë “Kompensimi i biletës së pajtimit mujor të përgjithshëm (Abonesë së Studentit) për studentët e pajisur me abone studenti nëpërmjet kartës së studentit për të gjitha linjat në transportin qytetës në Bashkinë e Tiranës”.
5. Efektet financiare të kompensimit të Abonesë së Pensionistëve do të përballohen çdo vit nga buxheti i planifikuar për strukturën përgjegjëse “Kompensimi i biletës së pajtimit mujor të përgjithshëm (Abonesë së Pensionistit) për pensionistët të pajisur me abone Pensionisti nëpërmjet sistemeve / platformave elektronike 

6. Efektet financiare të subvencionimit të tarifës së biletave të transportit qytetës në Bashkinë e Tiranës, sipas procedurave të përcaktuara në Kreun IV, të këtij vendimi do të përballohen çdo vit nga buxheti i planifikuar për Aparatin e Bashkisë Tiranë.

VII. SHFUQIZIME DHE DISPOZITA TRANZITORE

1. Deri në aplikimin e sistemeve elektronike, Bashkia Tiranë do të operojë sipas standardeve aktuale të biletimit për biletat njëpërdorimshme për një udhëtim, si edhe biletave të pajtimit mujor (Aboneve). Abonetë duhet të kenë ngjyra të dallueshme ndërmjet tyre
2. Vendimi nr. 66, datë 30.12.2015, i Këshillit Bashkiak “Për indeksimin e tarifave të transportit qytetës në Bashkinë e Tiranës, i ndryshuar, vendimi nr. 177, datë 24.12.2021, i Këshillit Bashkiak“ Për  përcaktimin e mënyrës dhe rregullave që do të ndiqen për subvencionimin e shërbimit të transportit publik qytetas në Bashkinë Tiranë”, vendimi nr. 101, datë 19.10.2022, i Këshillit Bashkiak“ Për kompensimin e biletës së pajtimit mujor, të përgjithshëm (abonesë së studentit) për studentët  e pajisur me kartë studenti për të gjitha linjat, në transportin qytetës në Bashkinë e Tiranës”, i ndryshuar, si dhe çdo akt tjetër që bie në kundërshtim me parashikimet e këtij vendimi shfuqizohen nga data 1 janar 2025.
3. Ngarkohen Drejtoria e Përgjithshme e Investimeve të Punëve Publike, Agjencia e Rinisë, Drejtoria e Përgjithshme e Menaxhimit Financiar, Agjencia për Mbrojtjen e Konsumatorit, operatorët e transportit publik qytetës në Bashkinë e Tiranës dhe çdo strukturë tjetër e përfshirë, për zbatimin e këtij vendimi.
4. Aplikimi i abonesë së pensionisteve dhe efektet buxhetore sipas parashikimeve të këtij vendimi apo akteve të tjera të miratuara për këtë qëllim, fillojnë nga data 1 janar 2025. 
5. Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore”, të ndryshuar.
K R Y E T A R

